
REPUBLIKA E SHQIPËRISË

MINISTRIA E FINANCAVE

DREJTORIA E APELIMIT TATIMOR

Nr. ____prot.



                                         Tiranë, më___.___.2025
V E N D I M

Drejtoria e Apelimit Tatimor, në zbatim të kreut XIII të Ligjit nr. 9920, datë 19.05.2008 “Për Proçedurat Tatimore në R.SH.”, mori në shqyrtim kërkesën ankimore, që i përket:

KËRKUES: 
_________________________________________

OBJEKTI: 
Ankim ndaj aktit administrativ, Njoftim vlerësimi për detyrimet tatimore ________________, nxjerrë nga DRT Tiranë, ku janë njoftuar detyrimet si më poshtë:
	Nr.
	Tatimi
	Periudha
	Gjobë (lekë)
	Arsyet e detyrimit

	1.
	Kont. Sig. Shoq. dhe Shënd.
	Shtator 2021-Janar 2025
	205,000
	Ligji nr.9920/2008, i ndryshuar, neni 113

	2.
	Tatim i Thjeshtuar mbi Fitimin
	2020-2023
	20,000
	Ligji nr.9920/2008, i ndryshuar, neni 113

	3.
	Tatim e Mbajtur në Burim
	Dhjetor 2019-Dhjetor 2024
	205,000
	Ligji nr.9920/2008, i ndryshuar, neni 113

	4.
	Tatim mbi Vlerën e Shtuar
	Shkurt 2024- Janar 2025
	58,786
	Ligji nr.9920/2008, i ndryshuar, neni 113

	
	                                     Totali
	488,786
	


Nga shqyrtimi paraprak, konstatohet se janë plotësuar kushtet e përcaktuara në nenet 106 dhe 107 të Ligjit nr.9920 datë 19.05.2008 “Për Procedurat Tatimore në R.SH”, i ndryshuar, për marrjen në shqyrtim të ankimit, pasi:

· Akti administrativ i ankimuar është objekt apelimi ( neni 106 pika 1);

· Kërkesa për  apelim është paraqitur brenda afatit ligjor (30 ditë kalendarike). 

· Lidhur me kërkesën për pagimin e detyrimit tatimor, objekt ankimi, rezulton  se detyrimi është gjoba, pagesa e të cilave nuk është kusht për marrjen në shqyrtim të ankimit (neni 107, pika 2 e ligjit të sipërcituar).
                                                            * * *
Me Njoftim vlerësimin e paraqitur objekt ankimi, tatimpaguesi është njoftuar lidhur me detyrimet për gjoba për deklarim të vonuar të deklaratave për Konributet e Sigurimeve Shoqërore dhe Shëndetësore për periudhat Shtator 2021-Janar 2025, Tatim i Thjeshtuar mbi Fitimin për periudhat 2020-2023, Tatim i Mbajtur në Burim për periudhat Dhjetor 2019-Dhjetor 2024 dhe Tatimi mbi Vlerën e Shtuar për periudhat Shkurt 2024-Janar 2025 në shumën totale 488,786 lekë, bazuar në nenin 113 të Ligjit nr.9920/2008, i ndryshuar. 
Referuar pretendimeve në përmbajtje të kërkesës ankimore dhe dokumentacionit shoqërues, për zgjidhjen sa më drejtë të çështjes, bazuar në paragrafin 106.2.5 të Udhëzimit 24/2008, i ndryshuar, Drejtoria e Apelimit Tatimor me shkresën _______ ka kërkuar nga DRT Tiranë informacion dhe dokumentacion mbi bazën e të cilit janë kryer ndryshimet e pasqyruar në sistem (nga “Kërkesë për çregjistrim”-“Aktiv”; nga “Aktiv”-“Pasiv” dhe nga “Pasiv”- “Aktiv”). Nëse veprimet janë kryer bazuar në kërkesën e tatimpaguesit, arsyet e tërheqjes së kërkesës nga çregjistrimi dhe rikthim në status “Aktiv”, apo nëse janë në bazë të të dhënave të administratës tatimore lidhur me ushtrim të aktivitetit të tatimpaguesit për periudhën në të cilën ka qënë me status “Kërkesë për çregjistrim”.
Me shkresën __________ protokolluar në DAT me ___________, DRT Tiranë ka kthyer përgjigje. 
                                                       * * *
Tatimpaguesi në kërkesën ankimore ankimon gjobat për deklarim të vonuar duke parashtruar në mënyrë të përmbledhur se: Me Njoftim vlerësimin për detyrimet ___________, nxjerrë nga DRT Tiranë, jemi njoftuar lidhur me gjobat për deklarim të vonuar të Konributeve të Sigurimeve Shoqërore dhe Shëndetësore, Tatim i Thjeshtuar mbi Fitimin, Tatim i Mbajtur në Burim dhe Tatimi mbi Vlerën e Shtuar. Kërkojmë fshirjen e gjobave për shkak se subjekti ka qënë pa aktivitet dhe ka njoftuar organin tatimor.
Më datë 31.013.2021 subjekti ka paraqitur një kërkesë për çregjistrim pranë QKB-së me  nr.CN ___________ e cila rezulton e refuzuar nga QKB me vendimin e datës 01.09.2021. Në këto kushte për shkak se nga koha e paraqitjes së kërkesës dhe aktualisht subjekti nuk ka kryer aktivitet, provuar kjo dhe me kthim përgjigjen e ardhur me e-mail nga QKB se “Nga verifikimi i kryer rezulton se aplikimi për çregjistrim është refuzuar pasi subjekti figuronte me detyrime të pashlyera dhe nuk ka një kërkesë për çregjistrim në proces pranë QKB-së”.
Duke marrë parasysh sa më sipër dhe faktin që subjekti nuk ka kryer aktivitet që nga data 01.09.2021, kërkoj fshirjen e gjobave për periudhën 01.09.2021-20.02.2025.
                                                           * * *

Drejtoria e Apelimit Tatimor, pas shqyrtimit të pretendimeve në kërkesën ankimore, dokumentacionit bashkëlidhur dhe zbatimit të dispozitave ligjore të parashikuara në legjislacionin tatimor referuar periudhës kur subjekti është sanksionuar me gjobë, trajton se:
Detyrimi për dorëzimin e deklaratave të Kontributet e Sigurimeve Shoqërore dhe Shëndetësore, Tatimit të Thjeshtuar mbi Fitimin, Tatimit të Mbajtur në Burim dhe Tatimit mbi Vlerën e Shtuar është parashikuar në ligjet specifike, përkatësisht në Ligjin nr.9136 datë 11.9.2003 “Për mbledhjen e Kontributeve të detyrueshme të Sigurimeve Shoqërore dhe Shëndetësore në Republikën e Shqipërisë”, i ndryshuar, Ligjin nr.9632 datë 30.10.2006 “Për sistemin e taksave vendore”, Ligjin nr.8438 datë 28.12.1998 "Për tatimin mbi të ardhurat", i ndryshuar, dhe Ligjin nr.92/2014 “Për Tatimin mbi Vlerën e Shtuar në R.SH”. 

Në Ligjin nr.9920 datë 19.05.2008 “Për Procedurat Tatimore në R.SH”, i ndryshuar, neni 64, pika 1, përcakton se: “Tatimpaguesi dorëzon deklaratë të plotë dhe të saktë tatimore brenda afateve të përcaktuara në legjislacionin tatimor përkatës”, dhe në paragarafin 64.1 të Udhëzimit nr.24/2008, përcaktohet se: “Për detyrimet tatimore qe sipas ligjeve te veçanta tatimore, vetevleresohen dhe vetedeklarohen, dhe për kontributet e sigurimeve shoqërore e shëndetësore qe gjithashtu sipas ligjit përkatës vetedeklarohen, personat e tatueshëm, deklarojnë dhe paguajnë detyrimet tatimore në përputhje me ato dispozita”.
Mospërmbushja e detyrimit për deklarim në afatet e përcaktuara në dispozitat ligjore si më sipër përbën shkelje tatimore dhe bëhet objekt sanksioni sipas nenit 113 të Ligjit nr.9920 datë 19.05.2008 “Për Proçedurat Tatimore në R.SH-së”, i ndryshuar.
Për periudhën për të cilën tatimpaguesi është penalizuar me gjobë pretendon se ka aplikuar për çregjistrim në QKB dhe nga ky moment nuk ka ushtruar aktivitet.
Në Ligjin nr.9920 datë 19.05.2008 “Për Proçedurat Tatimore në R.Sh-së”, i ndryshuar, neni 65, pika 7, përcaktohet se: “Për tatimpaguesit, persona fizikë, që kërkojnë të çregjistrohen, detyrimi për të deklaruar ndërpritet në momentin e aplikimit të tyre për çregjistrim në Qendrën Kombëtare të Biznesit, ndërsa për tatimpaguesit, persona juridikë, detyrimi për të deklaruar ndërpritet në momentin e dorëzimit të raportit përfundimtar të likuidimit/bashkimit/ndarjes në Qendrën Kombëtare të Biznesit ose gjykatë”,  dhe në paragrafin 65.7.1 e Udhëzimit nr.24/2008, i ndryshuar, dalë në zbatim të Ligjit nr.9920/2008, përcaktohet se:“Në zbatim të pikës 7 të nenit 65 të ligjit, në rastin e personave fizikë, detyrimi për të dorëzuar deklaratat tatimore ndërpritet në çastin e aplikimit të tyre për çregjistrim në Qendrën Kombëtare të Biznesit. Bazuar në protokollin e komunikimit elektronik të të dhënave, lidhur midis Drejtorisë së Përgjithshme të Tatimeve dhe Qendrës Kombëtare të Regjistrimit, informacioni për aplikimin për çregjistrim të tatimpaguesit person fizik merret “on line” nga sistemi informatik i administratës tatimore. Mbi bazën e këtij informacioni, sistemi informatik i tatimeve, duke filluar nga muaji që pason muajin e aplikimit të personit fizik për çregjistrim, nuk gjeneron më deklaratat tatimore të tij për të gjithë llojet e tatimeve”.
Sipas këtyre dispozitave, me aplikimin në QKB për çregjistrim nga regjistri tregtar, tatitimpaguesi përjashtohet nga detyrimi për dorëzimin e deklaratave.
Bazuar në të dhënat për tatimpaguesin _____Person Fizik me NIPT ________ në Qendrën Kombëtare të Biznesit rezulton se, me çështjen _____ tatimpaguesi ka aplikuar për çregjistrim. Nga të dhënat e administruara në sistemin tatimor c@ts konstatohet se, statusi i tatimpaguesit ka qenë “Aktiv” deri në datë 31.08.2021, dhe në datë 01.09.2021 ka kaluar në “Kërkesë për çregjistrim”. Në datë 19.02.2025 subjekti ka kaluar në regjistrin “Aktiv” me vlefshmëri nga data 02.09.2021 deri në 25.02.2025, dhe në datë 26.02.2025 ka kaluar në regjistrin “Pasiv” dhe aktualisht rezulton “Aktiv” që prej datës 27.02.2025.
Referuar momentit të aplikimit për çregjistrim dhe pretendimeve në përmbajtje të ankimit, DAT ka kërkuar nga DRT Tiranë informacion dhe dokumentacion mbi bazën e të cilit janë kryer ndryshimet e pasqyruar në sistem (nga “Kërkesë për çregjistrim”-“Aktiv”; nga “Aktiv”-“Pasiv” dhe nga “Pasiv”- “Aktiv”), si dhe nëse tatimpaguesi ka ushtruar aktivitet për periudhën që ka qenë në statusin “Kërkesë për çregjistrim”.
DRT Tiranë me shkresën _________, protokolluar në DAT me _______ na informon se: 

“-Referuar të dhënave në sistem, subjekti është aktivizuar nga statusi “Kërkesë për çregjistrim” me datë 01.09.2021 sipas çështjes së tij nr.________ datë 19.02.2025 të krijuar në e-filing.
-Më datë 26.02.2025 subjekti kalon në status pasiv automatikisht nga sistemi si deklarues me 0 (zero) për më shumë se 12 periudha tatimore.

-Me çështjen nr. ___ datë 26.02.2025 subjekti ka kërkuar aktivizimin nga statusi pasiv dhe është aktiv nga data  27.02.2025 e në vazhdim”.
Referuar të dhënave në QKB, sistemin tatimor informatik c@ts, si dhe informacionit dhe dokumentacionit të vënë në dispozicion nga DRT Tiranë rezulton se, në datë 01.09.2021 tatimpaguesi ka aplikuar për çregjistrim në QKB, dhe me çështjen nr.___________, ka bërë tërheqjen nga kërkesa për çregjistrim nga data 19.02.2025. Në vijim, DRT Tiranë ka bërë kalimin në aktiv nga data e aplikimit për çregjistrim në QKB.
Nga të dhënat e mësipërme rezulton se tatimpaguesi ka qenë aktiv nga momenti i regjistrimit deri në datën 01.09.2021 dhe për pasojë ka patur detyrimin për dorëzimin e deklaratave sipas afateve ligjore të përcaktuara në ligjet specifike.
Në paragrafin 65.1.2 të Udhëzimit nr.24/2008, i ndryshuar, përcaktohet se: “Personi i tatueshëm paraqet deklaratat tatimore të çdo tatimi dhe të kontributeve të sigurimeve shoqërore e shëndetësore edhe në qoftë se ai, për periudhën tatimore nuk ka për të paguar detyrim tatimor apo kontribute, pasi detyrimi i tij mund të jetë zero ose pasi ai mund të mos ketë kryer aktivitet gjatë asaj periudhe tatimore. Plotësimi i saktë i deklaratës, paraqitja dhe pagesa brenda afateve kohore të përcaktuara është detyrim ligjor për të gjithë personat e tatueshëm. Moszbatimi i këtij detyrimi ngarkon me përgjegjësi ligjore personin e tatueshëm dhe dënohet në bazë të ligjit dhe te këtij udhëzimi”.
Sa më sipër, DAT do të lërë në fuqi gjobat për deklarim të vonuar të Kontributeve të Sigurimeve Shoqërore dhe Shëndetësore për periudhën Shtator 2021 në vlerën 5,000 lekë, për deklarim të vonuar të deklaratës së Tatimit të Thjeshtuar mbi Fitimin për periudhat 2020-2021 në shumën 10,000 lekë, si dhe për deklarim të vonuar të deklaratës së Tatimit të Mbajtur në Burim për periudhat Dhjetor 2019-Shtator 2021 në shumën 10,000 lekë, pasi i përkasin periudhave gjatë të cilave tatimpaguesi ka qënë me status “Aktiv”.
Lidhur me pjesën tjetër të gjobave për deklarim të vonuar, duke qenë se nga DRT Tiranë nuk ka informacion dhe dokumentacion nëse tatimpaguesi mund të këtë ushtruar aktivitet për periudhën që ka qënë në statusin kërkesë për çregjistrim, DAT bazuar në paragrafin 108.3.6 dhe 108.3.7 të Udhëzimit nr.24/2008, i ndryshuar, anullon pjesërisht aktin administrativ Njoftim vlerësimi për detyrimet __________, nxjerrë nga DRT Tiranë, lidhur me gjobat për deklarim të vonuar të Kontributeve të Sigurimeve Shoqërore dhe Shëndetësore për periudhat Tetor 2021-Janar 2025 në shumën 200,000 lekë, për deklarim të vonuar të deklaratës së Tatimit të Thjeshtuar mbi Fitimin për periudhat 2022-2023 në shumën 10,000 lekë, për deklarim të vonuar të deklaratës së Tatimit të Mbajtur në Burim për periudhat Tetor 2021-Dhjetor 2024 në shumën 195,000 lekë, si dhe gjobat për deklarim të vonuar të TVSH-së për periudhat Shkurt 2024-Janar 2025 në shumën 58,786 lekë dhe kërkon nga DRT Tiranë zgjidhjen e çështjes.  
Konkretisht, nëse nga të dhënat që disponohen në dosjen e tatimpaguesit, të dhënave në sistemin tatimor c@ts dhe sistemin e fiskalizimit të faturave, si dhe informacionit nga palë të treta konstatohet se tatimpaguesi ka kryer aktivitet apo transaksione gjatë periudhës kur është berë objekt sanksionimi me gjoba (me përjashtim të gjobave për përiudhat për të cilat ka patur detyrim për deklarim), atëherë akti administrativ Njoftim vlerësimi për detyrimet _______________ lidhur me gjobat për periudhën Tetor 2021-Shkurt 2025 në shumën 463,786 lekë të lihet në fuqi, në të kundërt akti administrativ lidhur me gjobat për periudhën Tetor 2021-Shkurt 2025 në shumën 463,786 lekë të shfuqizohet.
Sa më sipër, Drejtoria e Apelimit Tatimor bazuar në Ligjin nr.9920 datë 19.5.2008 “Për Procedurat Tatimore në R.Sh-së ”, i ndryshuar, nenet 106, 107, 108 dhe Udhëzimin nr.24 datë 02.09.2008, i  ndryshuar, në zbatim të tij, pika 108.3.3, gërma ç),

V E N D O S I:
· Ndryshimin e aktit administrativ, objekt ankimi, Njoftim vlerësimi për detyrimet _________, nxjerrë nga DRT Tiranë, si më poshtë:
· Lënie në fuqi të aktit administrativ, objekt ankimi, Njoftim vlerësimi për detyrimet __________, nxjerrë nga DRT Tiranë, për detyrimet si më poshtë:
	Nr.
	Tatimi
	Periudha
	Gjobë (lekë)
	Arsyet e detyrimit

	1.
	Kont. Sig. Shoq. dhe Shënd.
	Shtator 2021
	5,000
	Ligji nr.9920/2008, i ndryshuar, neni 113

	2.
	Tatim i Thjeshtuar mbi Fitimin
	2020-2021
	10,000
	Ligji nr.9920/2008, i ndryshuar, neni 113

	3.


	Tatim e Mbajtur në Burim
	Dhjetor 2019-Gusht 2021
	10,000
	Ligji nr.9920/2008, i ndryshuar, neni 113

	
	                                     Totali
	25,000
	


· Anulimin të aktit administrativ, objekt ankimi, Njoftim vlerësimi për detyrimet __________, nxjerrë nga DRT Tiranë, për detyrimet si më poshtë:
	Nr.
	Tatimi
	Periudha
	Gjobë (lekë)
	Arsyet e detyrimit

	1.
	Kont. Sig. Shoq. dhe Shënd.
	Shtator 2021-Janar 2025
	200,000
	Ligji nr.9920/2008, i ndryshuar, neni 113

	2.
	Tatim i Thjeshtuar mbi Fitimin
	2022-2023
	10,000
	Ligji nr.9920/2008, i ndryshuar, neni 113

	3.
	Tatim e Mbajtur në Burim
	Shtator 2021-Dhjetor 2024
	195,000
	Ligji nr.9920/2008, i ndryshuar, neni 113

	4.
	Tatim mbi Vlerën e Shtuar
	Shkurt 2024- Janar 2025
	58,786
	Ligji nr.9920/2008, i ndryshuar, neni 113

	
	                                     Totali
	463,786
	


si dhe Mbështetur në Ligjin nr.9920/2008 “Për Procedurat Tatimore në R.SH” dhe Udhëzimin nr.24/2008 dalë në zbatim të tij, paragrafi 108.3.6, 108.3.7, 108.3.8 DAT, pas anullimit të aktit administrativ kërkon nga DRT të zgjidhë çështjen, referuar pjesës arsyetuese të vendimit.

Në zbatim të pikave 2 dhe 3 të nenit 109 të Ligjit nr.9920 datë 19.05.2008 “Për Proçedurat Tatimore në R.SH”, i ndryshuar, vendimi i Drejtorisë së Apelimit Tatimor është i detyrueshëm për zbatim nga organi i administratës tatimore që ka bërë vlerësimin tatimor brenda 30 ditëve kalendarike nga data kur është marrë dijeni për këtë vendim, ndërsa tatimpaguesi mund t’a kundërshtojë vendimin e Drejtorisë së Apelimit Tatimor në gjykatë brenda 30 ditëve kalendarike nga data e marrjes dijeni për këtë vendim. 

       DREJTOR I APELIMIT TATIMOR

